
1. Որոշման ընդունման անհրաժեշտությունը (նպատակը)
«Գրադարանների խորհրդի  անհատական կազմը հաստատելու մասին» Հայաստանի Հանրապետության կառավարության որոշման նախագծի նպատակը գրադարանների խորհրդի նոր կազմի հաստատումն է, ինչը հնարավորություն կտա  վերսկսել խորհրդի նիստերը: 
2. Ներկա վիճակը և առկա խնդիրները
Հայաստանի Հանրապետության կառավարության 2012 թվականի սեպտեմբերի 27-ի «Գրադարանների խորհրդի  աշխատակարգը և կազմը հաստատելու մասին» 
N 1229-Ա որոշմամբ հաստատված աշխատակարգի 5-րդ կետով Հայաստանի Հանրապետության կառավարությունը հաստատում է խորհրդի անհատական կազմը 3 տարի ժամկետով:
      «Գրադարանների և գրադարանային գործի մասին» Հայաստանի Հանրա-պետության օրենքից բխող` Հայաստանի Հանրապետության  կառավարության կողմից ընդունված կարգերն ու որոշումները նպաստեցին գրադարանային ոլորտում հիմնական գործառույթների բարելավմանը, սակայն միասնական մոտեցմամբ գրադարանային ոլորտի կազմակերպման ընդհանուր հարցերը (հանրային գրադարանային ցանց և գրադարանների գործունեության զարգացման ռազմավարություն, ծրագրեր, հայեցակարգեր, անհրաժեշտ չափորոշիչներ, ոլորտին հատկացվող բյուջետային միջոցների բաշխման արդյունավետություն, գրադարաններում մատուցվող ծառայությունների որակի բարձրացում) քննարկելու, վերլուծելու և դրանց լուծման ճանապարհները նախանշելու նպատակով անհրաժեշտ է  խորհրդի նիստերի հրավիրումը: 



3. Ակնկալվող արդյունքը
Նախագծի ընդունմամբ  կհաստատվի գրադարանների խորհրդի նոր կազմը և հնարավորություն կստեղծվի նիստեր հրավիրելը սահմանված կարգի համաձայն, ինչն էլ իր հերթին կնպաստի միասնական մոտեցմամբ կարգավորելու գրադարանային ոլորտի կազմակերպման ընդհանուր հարցերը` հանրային գրադարանային ցանցի և գրադարանների գործունեության զարգացման ռազմավարության, ծրագրերի, հայեցակարգերի, անհրաժեշտ չափորոշիչների, ոլորտին հատկացվող բյուջետային միջոցների բաշխման արդյունավետության, գրադարաններում մատուցվող ծառայությունների որակի բարձրացման վերաբեր-յալ` վերլուծելով, բացահայտելով և նախանշելով դրանց լուծման ճանապարհները: 
















ՏԵՂԵԿԱՆՔ

«Գրադարանների խորհրդի անհատական կազմը հաստատելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման մասին

«Գրադարանների խորհրդի անհատական կազմը հաստատելու մասին» Հայաստանի Հանրապետության կառավարության որոշման ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում:

ՏԵՂԵԿԱՆՔ
«Գրադարանների խորհրդի անհատական կազմը հաստատելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի և եկամուտների մասին

«Գրադարանների խորհրդի անհատական կազմը հաստատելու մասին» Հայաստանի Հանրապետության կառավարության որոշման ընդունումը պետական բյուջեում ծախսեր և եկամուտներ չի առաջացնում:

          ՆԱԽԱՐԱՐ`                                        Ա. ԱՄԻՐՅԱՆ
image1.wmf

